
Annotatsiya.

Magolada harbiy xizmatchilarning mafkuraviy immuniteti darajasini aniqlashga
garatilgan empirik tadqiqot natijalari ijtimoiy-falsafiy nuqtayi nazardan tahlil gilinadi.
Tadqgiqot aralash metodlar strategiyasi asosida 271 nafar harbiy xizmatchi ishtirokida
o‘tkazilgan. Muallif tomonidan ishlab chiqgilgan olti blokli olchov vositasining
ishonchliligi yuqori darajada tasdiglangan (Kronbax a = 0,835-0,853). Natijalar
destruktiv mazmun bilan kontakt deyarli umumiy xarakterga ega bo‘lishiga qaramay
(97,0 %), institutsional javob kanali cheklangan darajada ishlashini ko‘rsatdi.
Mediasavodxonlik va mafkuraviy immunitet o‘rtasida statistik jihatdan ahamiyatli,
biroq o‘rtachadan past bog‘lanish aniqlandi (r = 0,325; p < 0,001). Xizmat toifasi
bo'yicha differensiatsiya farazi asosan rad etildi (n? = 0,007-0,018). Shu asosda
tarbiyaviy ta’sirni differensiatsiyalash mezoni sifatida xizmat toifasi emas, balki shaxs
darajasidagi mafkuraviy immunitet ko‘rsatkichi taklif etiladi. Ilmiy yangilik harbiy
kontingent uchun maxsuslashtirilgan, validatsiyadan o‘tkazilgan o‘lchov vositasining
ishlab chiqilishi va «himoya bo‘shlig‘i» holatining empirik tasdiglanishidan iborat.

Kalit so‘zlar: kibermadaniyat, mafkuraviy immunitet, harbiy xizmatchi,
destruktiv g‘oya, mediasavodxonlik, qadriyatlar barqarorligi, himoya bo‘shlig'i, integral
indeks, targ‘ibot texnologiyalari, empirik tadqgiqot.

UJAEOJOI'MYECKUIA UMMYHUTET BOEHHOCJYKAIIUX: COLIUAJIBHO-
P®UITOCODCKHUI AHAJINA3 PE3YJIBTATOB SMIIMPUYECKOT'O UCCJIEJJOBAHUA

Xyaoi6epaueB Mamxyp6ek MaMupKOHOBUY

HanvoHanbHBIM YHUBEPCUTET Y30€KHUCTaHa, HE3aBUCUMbBIH HCCIe0BaTEb.

AHHOTaLUA.

B craTtbe c conuasbHO-PUIOCOPCKON TOUKHM 3peHHUs] aAHATU3UPYIOTCS
pe3y/ibTaTbl 3MIUPHUYECKOrO0 MCCAE0OBAaHHUSl, HANpaBJIEHHOrO0 Ha OMNpeJesieHue
YPOBHS H/JI€0JIOTMYECKOI0 UMMYHUTETAa BOEHHOCAYKAIUX. cciiejoBaHKe TPOBEIEHO
c yyactueM 271 BOEHHOCJY’Kalllero Ha OCHOBE CTPATErMd CMeIlaHHbIX METOJOB.
[TogTBepkeHa BBICOKAsA HAAEKHOCTb Pa3pabOTAHHOTO aBTOPOM HU3MEPHUTEJTbHOTO
WHCTPYMEHTA, COCTOsIIero U3 uectu 6sokoB (anbda Kponbaxa a = 0,835-0,853).
Pe3ysibTaThl MOKasa/M, YTO, HECMOTPS HAa NMPAKTHYECKU MOBCEMECTHBIM KOHTAKT C
JleCTPYKTHUBHBIM KOHTeHTOM (97,0 %), MHCTUTYLIMOHAJIBbHBIN KaHa/l pearupoBaHUs
GYHKIMOHUPYET B OrpPaHUYEHHOW cTemeHU. MexAy MeAMArpaMOTHOCTBbIO U
W/I€0JIOTUYECKUM UMMYHHUTETOM BbIsSIBJIEHA CTATUCTUYECKH 3HAYMMAas, OJJHAKO HUXKE
cpenHed no cuie cBAsb (r = 0,325; p < 0,001). 'unortesa o auddepeHHanMU 1O
KaTeropusM BOEHHOM C/Iy6bl B OCHOBHOM 6bL1a oTBeprayTta (n? = 0,007-0,018). Ha
3TOM OCHOBE B KayecTBe KpuTepus JudPepeHnraniy BOCIUTATETbHOT'0 BO3/IeHCTBUS
npejJjaraeTcs MUCIo0Jb30BaTh HE KATETOPHI0 BOEHHOU C/IyKObl, a NHAUBUAYATbHBIN
nokasaTeJib HJ€0JIOTMYEeCKOr0 HWMMYHHUTeTa. HaydyHasi HOBH3HA HCCJe[OBaHUS
3ak/yaeTcd B pa3paboTKe  CNelUaJM3UPOBAHHOIO  BaJMAMPOBAHHOIO
W3MEpUTEJbHOTO HHCTPYMEHTA /IS  BOEHHOCAYXAIUX W  IMIUPUYECKOM
MO/ITBEPK/IEHUU COCTOSIHUS «IPO6Gesia B 3alUTER.

KiloueBble cioBa: KUGEpKyJbTypa, H/€OJOTUYECKUH  UMMYHHTET,
BOEHHOCJYKalllUH, JeCTPYKTUBHAs Hjes, MeJUarpaMoTHOCTb, YCTOWYHUBOCTH
LIEHHOCTeH, mnpobGes B 3alluTe, HHTErpaJbHbIA HHZAEKC, NpoHaraHAUCTCKUe
TEXHOJIOTUH, SMIIUPUYECKOE UCCIEJOBAHHE.

IDEOLOGICAL IMMUNITY OF MILITARY PERSONNEL: A SOCIO-PHILOSOPHICAL
ANALYSIS OF EMPIRICAL RESEARCH FINDINGS

Xudoyberdiyev Mashxurbek Mamirjonovich

National University of Uzbekistan, Independent Researcher.

Abstract.

The article presents a socio-philosophical analysis of the findings of an empirical
study aimed at assessing the level of ideological immunity among military personnel. The
study was conducted using a mixed-methods research strategy involving 271 military

personnel. The six-block measurement instrument developed by the author
demonstrated high reliability (Cronbach’s o = 0.835-0.853). The findings revealed that,
despite nearly universal exposure to destructive content (97.0%), institutional response
channels function only to a limited extent. A statistically significant but below-moderate
correlation was identified between media literacy and ideological immunity (r = 0.325; p
< 0.001). The hypothesis of differentiation by military service category was largely
rejected (n? = 0.007-0.018). Accordingly, the study proposes using individual-level
ideological immunity scores, rather than military service categories, as a criterion for
differentiating educational interventions. The scientific novelty of the research lies in the
development of a specialized, validated measurement instrument for military personnel
and the empirical confirmation of a “protection gap.”

Keywords: cyberculture, ideological immunity, military personnel, destructive
ideology, media literacy, value stability, protection gap, composite index, propaganda
technologies, empirical research.

Kirish. Kibermadaniyat mubhitining shakllanishi jamiyat hayotining barcha sohalarini qamrab olgan holda,
mafkuraviy ta’sir kanallarini ham tubdan o‘zgartirdi. Destruktiv g‘oyalar endilikda fagat ommaviy axborot vositalari
orqgali emas, balki shaxsiylashtirilgan raqamli tavsiya tizimlari, yopiq messenjer guruhlari va ijtimoiy tarmogqlardagi
norasmiy muloqot muhiti orqali ham tarqaladi. Qurolli Kuchlar shaxsiy tarkibi ushbu muhitning faol ishtirokchisi bo‘lgani
holda, unga qaratilgan mafkuraviy himoya tizimi asosan real makonda — harbiy qism hududida, jamoaviy tadbirlar
shaklida qurilgan. Harbiy xizmatchilarning ma’naviy-ma’rifiy saviyasini oshirish tizimini tubdan takomillashtirish
vazifasi davlat siyosati darajasida belgilangan [1], “O‘zbekiston — 2030” strategiyasida esa raqamli muhitda milliy
gadriyatlarni himoya qilish ustuvor yo‘nalish sifatida qayd etilgan [2].

Muammoning ilmiy jihati quyidagidan iborat: tarbiyaviy ta’sir real makonda amalga oshiriladi, destruktiv ta’sir esa
raqamli makonda yetib boradi. Mazkur nomuvofiglikni “himoya bo‘shligi” tushunchasi orqali ifodalash mumkin, biroq
ushbu holat bugungi kunga qadar asosan nazariy mulohaza darajasida qolgan va o‘lchanadigan ko‘rsatkichlar orqali
bayon etilmagan; mafkuraviy immunitet darajasini harbiy kontingent misolida aniqlash imkonini beradigan
standartlashtirilgan vosita esa mavjud emas.

Tadgiqot obyekti — kibermadaniyat muhitida harbiy xizmatchilarni destruktiv g‘oyalardan himoya qilish
jarayoni. Tadqiqot predmeti — harbiy xizmatchilarning mafkuraviy immuniteti darajasi, uning tarkibiy komponentlari
hamda ularning xizmat toifasi bilan bog‘ligligi. Maqolaning magsadi — mafkuraviy immunitetni o‘lchash vositasini ishlab
chiqish, uning psixometrik ko‘rsatkichlarini tekshirish va olingan natijalar asosida tarbiyaviy ta’sirni differensiatsiyalash
mezonini empirik jihatdan asoslash. Shu maqgsaddan kelib chiqib, uchta vazifa belgilandi: harbiy kontingentga
moslashtirilgan o‘lchov vositasini yaratish va validatsiyadan o‘tkazish; destruktiv mazmun bilan kontakt tajribasi, media-
savodxonlik va mafkuraviy immunitet o‘rtasidagi bog‘lanishlarni aniglash; xizmat toifasining differensiatsiya mezoni
sifatidagi asosliligini statistik jihatdan tekshirish.

MAVZUGA OID ADABIYOTLAR SHARHI

Mafkuraviy ta’sirga qarshilik ko‘rsatish muammosi xorijiy fanda bir necha nazariy an’ana doirasida o‘rganilgan. U.
Makgvayrning inokulyatsiya nazariyasi shaxsni qarshi dalillarning zaiflashtirilgan shakli bilan oldindan tanishtirish
keyinchalik kuchli ta’sirga garshilik ko‘rsatish qobiliyatini oshirishini asoslab berdi [3]. A. Banduraning ijtimoiy-kognitiv
nazariyasi xulg-atvor namunasining kuzatish va taqlid orqali o‘zlashtirilishini ko‘rsatdi — bu ragamli muhitdagi norasmiy
yetakchilarning ta’sir mexanizmini tushuntiradi [4]. U. Potter media-savodxonlikni kognitiv ko‘nikmalar majmui sifatida
konseptuallashtirdi [5]; qadriyatlar tizimining tuzilishi esa M. Rokich [6] va Sh. Shvarts [7] ishlarida asoslangan va mazkur
tadqiqotda qadriyat shkalasini qurish uchun nazariy asos bo‘ldi.

O‘zbekiston falsafa fanida milliy g'oya va mafkuraviy immunitet masalalarining nazariy asoslari Q. N. Nazarov
tomonidan qadriyatlar tizimi kontekstida ishlab chiqilgan [8]. Yoshlarda barqaror mafkuraviy immunitetni
shakllantirishning pedagogik-psixologik yo‘llari M. X. Quronov ishlarida yoritilgan [9]. Bevosita harbiy soha bo'yicha
mavzuga eng yaqin tadqiqot — Y. T. Xolikovning harbiy xizmatchilar mafkuraviy immunitetini kuchaytirishning
ma’naviy-ma'rifiy omillariga bag‘ishlangan dissertatsiyasi [10]. Kiberzo‘ravonlik va kiberxavfsizlikni ta’'minlashning
mafkuraviy ahamiyati S. S. Usmonov tomonidan o‘rganilgan [11].

Mavjud tadqgiqotlar tahlili uchta bo‘shligni ko‘rsatadi: mafkuraviy immunitet aksariyat ishlarda nazariy yoki
normativ tushuncha sifatida garalgan va uning darajasini o‘lchash masalasi qo‘yilmagan; harbiy kontingent uchun
maxsuslashtirilgan, ishonchliligi tekshirilgan o‘lchov vositasi ishlab chigilmagan; kibermadaniyat muhitining o‘ziga xos
xususiyatlari alohida predmet sifatida ajratilmagan. Mazkur maqolaning o‘ziga xosligi aynan shu bo‘shliglarni to‘ldirishga
qaratilganligidadir: unda mafkuraviy immunitet validatsiyadan o‘tkazilgan vosita orqali o‘lchanadi va natijalar targ‘ibot
texnologiyalarini loyihalash uchun mezon sifatida talqin gilinadi.

TADQIQOT METODOLOGIYASI

Tadqgiqot aralash metodlar strategiyasining ketma-ket izohlovchi dizayni asosida qurilgan [12]: miqdoriy bosqich
(anketa so‘rovi) ko‘rsatkichlarni o‘lchashga, sifat bosqichi (chuqurlashtirilgan intervyu va fokus-guruh) esa aniqlangan
gonuniyatlarning mazmuniy sabablarini ochishga xizmat qiladi. Uchta ishchi faraz tekshirildi. Makon uzilishi farazi:
xizmatchining raqamli faolligi yuqori bo‘lgani holda, mazkur faoliyat doirasidagi tarbiyaviy ta’sir minimal darajada qoladi.
Kognitiv shartlilik farazi: media-savodxonlik darajasi bilan mafkuraviy immunitet o‘rtasida ahamiyatli musbat bog‘lanish
mavjud. Differensiatsiya farazi: mafkuraviy immunitet ko‘rsatkichlari xizmat toifasiga qarab ahamiyatli darajada

farglanadi.

Tanlanma hajmi tasodifiy belgilanmagan, balki to‘rtta statistik protsedura talabidan kelib chigib hisoblangan:
dispersion tahlil uchun o‘rtacha effekt (f = 0,25) va 0,80 quvvat shartida 179 nafar [13]; korrelyatsion tahlil uchun 194
nafar; omilli tahlil uchun har bir bandga o‘n nafar respondent nisbatida 340 nafar; ulushlarni baholash uchun Koxran
formulasi bo‘yicha 384 nafar [14]. Amalda 271 nafar respondent qamrab olindi, bu +6,0 % xatolik chegarasiga mos keladi:
dispersion va korrelyatsion tahlil uchun zarur minimal hajm ta’'minlangan, omilli tahlil esa izlanuvchan tahlil sifatida
keltiriladi. Qatlamlash mezoni sifatida xizmat toifasi olingan, qatlamlar esa proporsional emas, balki har bir gatlam uchun
kamida 40 nafar respondentni gamrab olish tamoyili asosida tagsimlangan.

1-jadval. Tadgiqot tanlanmasining tuzilishi (N = 271)

Xizmat toifasi Rejalashtirilgan (n) Amaldagi (n) Ulushi (%)
Muddatli xizmatchilar 140 63 23,2
Kontrakt asosidagi xizmatchilar 80 129 47,6
Ofitserlar tarkibi 60 31 11,4
Ma’naviy-ma’rifiy ish mutaxassislari 40 48 17,7

Jami 320 271 100,0

Muallif tomonidan ishlab chiqilgan anketa oltita blokdan iborat. Birinchi va ikkinchi bloklar tavsifiy xarakterga ega
(ijtimoiy-demografik ma’lumotlar va raqamli xulqg-atvor ko‘rsatkichlari), uchinchi, to‘rtinchi va beshinchi bloklar besh
balli Likert shkalasi asosidagi o‘lchov shkalalarini tashkil etadi, oltinchi blok esa destruktiv mazmun bilan kontakt
tajribasini qayd etadi. Uchta shkalada jami sakkizta band teskari yo‘naltirilgan bo‘lib, ular tahlildan oldin X' = 6 - X
formulasi bo‘yicha qayta kodlangan. Uchta shkala asosida integral mafkuraviy immunitet indeksi hisoblanadi: IMI = 0,30
x M(MS) + 0,30 x M(QB) + 0,40 x M(MI), bunda M — tegishli shkala bandlarining o‘rtacha bali. Vaznlar tagsimoti
mafkuraviy immunitetning uch komponentli (kognitiv, aksiologik, xulqiy) tuzilishidan kelib chiqadi: immunitet shkalasi
bevosita qarshilik ko‘rsatish salohiyatini o‘lchagani uchun eng katta vaznga ega. Vositaning ichki muvofiqligi Kronbax alfa
koeffitsiyenti orqali baholandi [15]; talgin mezonlari sifatida 0,70-0,79 — qonigqarli, 0,80-0,89 — yaxshi, 0,90 va undan
yuqori — juda yuqori daraja deb qabul qilindi [16].

2-jadval. O‘Ichov vositasining psixometrik ko ‘rsatkichlari

Shkala Bandlar soni | Teskari bandlar | Kronbax Baho

Media-savodxonlik (MS) 10 3 0,852 yaxshi
Qadriyat barqarorligi (QB) 12 3 0,835 yaxshi
Mafkuraviy immunitet (MI) 12 2 0,853 yaxshi

Ma'lumotlarni qayta ishlash protokoli sakkiz bosqichdan iborat: sifat nazorati; teskari kodlash; tavsifiy statistika;
taqsimot normalligini asimmetriya koeffitsiyentining standart xatoga nisbati orqali tekshirish (|z| > 3,29 bo‘lganda
normallik rad etiladi) [17]; dispersiyalar tengligini Leven mezoni orqali tekshirish [18]; guruhlararo farglarni baholash
— shartlar bajarilganda bir omilli dispersion tahlil, shartlar buzilganda noparametrik Kruskal-Uollis mezoni [19];
bog‘lanishlarni Pirson va Spirmen koeffitsiyentlari orqali aniglash; izlanuvchan omilli tahlil. Statistik ahamiyatlilik
darajasi p < 0,05 deb gabul qilindi. Muhim metodologik shart sifatida har bir mezon uchun p giymati bilan birga effekt
hajmi (n% Koen d, r) keltirilishi va ahamiyatsiz natijalarning ham to‘liq bayon etilishi belgilandi, chunki statistik fargning
aniqlanmagani ham ilmiy natija hisoblanadi. So‘rov ixtiyoriylik va to‘liq anonimlik tamoyillari asosida o‘tkazildi,
to‘ldirilgan anketalar komandirlik tarkibiga taqdim etilmadi; anketada birorta ham real destruktiv da'vo yoki targ‘ibot
matni keltirilmadi, ya'ni o‘lchov vositasining o‘zi ta’sir kanaliga aylanmasligi ta’'minlandi.

TAHLIL VA NATIJALAR

Vositaning ishonchliligi yuqori darajada tasdiglandi: uchta shkala uchun Kronbax alfa koeffitsiyentlari 0,852; 0,835
va 0,853 ni tashkil etdi. Bandlar tahlili shkalalarni tuzatishni talab qilmadi — barcha 34 ta band uchun band-jami
korrelyatsiyasi 0,375-0,698 oraligida joylashdi va birorta band uchun ham “a band o‘chirilganda” gqiymati umumiy
alfadan yuqori chigmadi, ya’ni vosita to‘liq holda validatsiyadan o‘tgan.

Tavsifiy ko‘rsatkichlar bo‘yicha o‘rtacha giymatlar quyidagicha: media-savodxonlik — 3,741 (SD = 0,629); qadriyat
barqarorligi — 3,407 (SD = 0,493); mafkuraviy immunitet — 3,418 (SD = 0,610); integral indeks — 3,512 (SD = 0,424).
Uchta shkala bo‘yicha tagsimot chapga siljigan: media-savodxonlik (z = -4,92), mafkuraviy immunitet (z = -4,33) va
integral indeks (z = =3,51) uchun normallik farazi rad etildi, qadriyat barqarorligi shkalasi esa normal tagsimotga yaqin
goldi (z = 1,42). Chapga siljish javoblarning yuqori ballar tomon to‘planganini bildiradi; siljish aynan 0‘z-o‘zini baholashga
asoslangan shkalalarda kuzatilgani uchun uning sababi ijtimoiy magbullik tufayli javoblarning buzilishi bo‘lishi ehtimoli
yuqori. Leven mezoni bo‘yicha to‘rtta shkalaning barchasida dispersiyalar tengligi sharti buzilmadi (p = 0,334-0,664),
shu bois guruhlararo taqqoslash ham parametrik, ham noparametrik mezonlar bo‘yicha o‘tkazildi va ikkala natija
birgalikda keltirildi.

Birinchi faraz qisman tasdiglandi. Destruktiv mazmun bilan kontakt deyarli umumiy xarakterga ega:
respondentlarning 97,0 foizi so'nggi olti oyda shunday mazmunga duch kelgan. Kontakt turlari bo‘yicha eng ko‘p
uchraganlari — davlat institutlariga qarshi chagqiriglar (73,8 %), millatlararo adovatni qo‘zg‘atuvchi mazmun (71,2 %),
Qurolli Kuchlarni obro‘sizlantirish (71,2 %) va sun’iy yaratilgan soxta materiallar (69,7 %).

3-jadval. Destruktiv mazmun bilan kontakt va unga munosabat (N = 271)

Ko‘rsatkich Ulush (%)
So‘nggi olti oyda shubhali yoki destruktiv mazmunga duch kelgan 97,0
Duch kelganda kontentni o‘chirgan yoki bloklagan 50,2
Komandir yoki mutaxassisga xabar bergan 43,5
Batafsil o‘qib chiqgan 34,7
E’tibor bermay o‘tib ketgan 28,0
Platformaga shikoyat qgilgan 25,1
Hamkasblari bilan muhokama qilgan 23,2
Tushuntirish ishlari kam o‘tkaziladi deb hisoblaydi 439

Natijalarning ijtimoiy-falsafiy talqini quyidagicha: institutsional javob kanali cheklangan darajada ishlaydi — duch
kelganlarning atigi 43,5 foizi komandir yoki mutaxassisga xabar bergan, 28,0 foizi esa umuman e’tibor bermay o‘tib
ketgan. Xizmatchi destruktiv mazmun bilan aksariyat hollarda yakka holda uchrashadi va unga individual tarzda javob
beradi: eng ko‘p tarqalgan reaksiya — kontentni o‘chirish yoki bloklash (50,2 %) — shaxsiy, jamoaga bogliq bo‘lmagan
harakatdir. Jamoaviy javob shakllari sezilarli darajada kam uchraydi (hamkasblar bilan muhokama — 23,2 %). Bu harbiy
jamoaning himoya resurslari real makonda amal qilishini, xizmatchining raqgamli faoliyati esa mazkur resurslar ta’sir
doirasidan tashqarida qolishini, ya'ni “himoya bo‘shlig‘i” holatini empirik jihatdan tasdiglaydi.

Ikkinchi faraz tasdiglandi: media-savodxonlik va mafkuraviy immunitet o‘rtasidagi bog‘lanish statistik jihatdan
yuqori darajada ahamiyatli (r = 0,325; p < 0,001). Uch shkalaning barchasi bir-biri bilan ahamiyatli darajada bog‘langan,
biroq koeffitsiyentlar 0,255-0,325 oralig‘ida qoldi.

4-jadval. Shkalalar o'rtasidagi korrelyatsiya (Pirson, N = 271)

Shkala MS QB MI
Media-savodxonlik (MS) 1,000 0,256** 0,325**
Qadriyat barqarorligi (QB) 0,256** 1,000 0,255**
Mafkuraviy immunitet (MI) 0,325** 0,255** 1,000

** — bog'lanish p < 0,001 darajasida ahamiyatli.

Ushbu natija bir vaqtning o‘zida ikki qoidani tasdiglaydi: uchta komponent o‘zaro bog‘langan, ya’ni ularni yagona
konstruksiyaning qismlari sifatida qarash asosli; ayni paytda ular bir xil narsani olchamaydi — aks holda korrelyatsiya
0,80 dan yuqori bo‘lardi. Demak, mafkuraviy immunitetning uch komponentli tuzilmasi empirik jihatdan tasdiglandi va
integral indeks formulasidagi vazn tagsimoti asoslangan hisoblanadi. Bog‘lanish kuchining o‘rtachadan past ekanligi esa
media-savodxonlik mafkuraviy immunitetning zaruriy, biroq yetarli sharti emasligini ko‘rsatadi: axborotni tahlil gila
olish qobiliyati 0‘z-o‘zicha destruktiv g‘oyalarga qarshilik ko‘rsatishni ta’'minlamaydi — unga qadriyat mo‘ljallari va
amaliy harakatga tayyorlik qo‘shilishi lozim. Bu qoida targ‘ibot texnologiyasini loyihalashda bevosita amaliy ahamiyatga
ega.

Uchinchi faraz qisman rad etildi. Tortta ko‘rsatkichdan uchtasida — media-savodxonlik, mafkuraviy immunitet va
integral indeksda — xizmat toifalari o‘rtasida statistik jihatdan ahamiyatli farq aniglanmadi; effekt hajmi 0,007-0,018
oralig'ida, ya'ni guruhga mansublik umumiy dispersiyaning ikki foizidan kamini tushuntiradi. Natija parametrik va
noparametrik mezonlar bo‘yicha bir xil bo‘ldi, bu esa xulosaning barqarorligini oshiradi.

5-jadval. Xizmat toifalari bo'yicha farqlarning statistik baholanishi

Shkala Leven p ANOVAF p 1n? Kruskal H p

Media-savodxonlik 0,334 0,586 0,625 0,007 1,490 0,685
Qadriyat barqarorligi 0,479 2,674 0,048 0,029 9,507 0,023
Mafkuraviy immunitet | 0,664 0,637 0,592 0,007 1,499 0,683
Integral indeks (IMI) 0,524 1,603 0,189 0,018 3,598 0,308

Bitta ko‘rsatkichda — qadriyat barqarorligi shkalasida — farq statistik jihatdan ahamiyatli darajaga yetdi (ANOVA:
F=2,674; p = 0,048; Kruskal-Uollis: H=9,507; p = 0,023). Juftlararo taqqoslash Bonferroni tuzatishi bilan o‘tkazilganda,
yagona ahamiyatli farq muddatli xizmatchilar (M = 3,493) va ma’naviy-ma’rifiy ish mutaxassislari (M = 3,241) o‘rtasida
aniqglandi: farq 0,252 ball, tuzatilgan p = 0,045, Koen d = 0,516 (o‘rtacha effekt). Bu natija kutilganiga zid, chunki qadriyat
barqarorligining eng past ko‘rsatkichi aynan qadriyat tarbiyasini kasbiy vazifa sifatida bajaruvchi toifada qayd etildi.
Uchta mumkin bo‘lgan izoh mavjud: refleksiv tanqidiylik (kasbiy faoliyati qadriyat masalalari bilan bogliq shaxs
anketadagi qat’iy bayonotlarga ehtiyotkorlik bilan javob beradi); kasbiy charchoq hamda ijtimoiy maqgbullik tufayli
javoblarning teskari yo‘nalishda buzilishi. Mavjud ma’lumotlar bu izohlarni bir-biridan ajratish imkonini bermaydi, shu
bois natija yakuniy xulosa sifatida emas, balki keyingi tadgiqotlar uchun aniqlangan muammo sifatida qayd etiladi.

Shkala darajalarining taqsimoti chegara tanloviga sezilarli darajada bog‘liq bo‘lib chiqdi. Nazariy chegaralar (past
— 2,59 gacha; yuqori — 3,80 dan boshlab) qo‘llanilganda, media-savodxonlik shkalasida respondentlarning 61,6 foizi
“yuqori” darajaga kirdi, bu esa shkalaning differensiatsiyalash qobiliyatini cheklaydi.

6-jadval. Shkala darajalarining taqsimoti nazariy chegara bo’yicha (%)

Daraja Media-savodxonlik l?:f;;}l"z:‘ligi ?:I:Ifrll{l;l;ft:lty Integral (IMI)
Yuqori 61,6 30,3 39,1 22,1

O'rta 32,8 66,8 54,2 73,4

Past 55 3,0 6,6 4,4

Shu bois chegaralarni empirik kalibrlash o‘tkazildi: 33- va 67-protsentillar asosida hisoblanganda media-
savodxonlik bo‘yicha tagsimot 29,9 / 30,6 / 39,5 foizga o‘zgaradi, ya'ni uch guruh taqqoslanadigan hajmga ega bo‘ladi.
Asosiy mezon sifatida nazariy chegara saqlab qolindi — u boshqga tadgiqotlar bilan giyoslash imkonini beradi; empirik
chegara esa nazorat varianti sifatida keltirildi.
Tarbiyaviy ish shakllariga munosabat quyidagicha taqsimlandi: interaktiv munozara va savol-javob — 33,2 %;
amaliy mashg‘ulot (soxta xabarni birgalikda tahlil qilish) — 31,7 %; an’anaviy ma’ruza — 25,8 %; individual suhbat —
24,4 %; video va onlayn materiallar — 14,8 %; tengdoshlar muloqoti — 5,5 %. O‘tkazilgan tadbirlarning foydaliligi besh
balli shkalada o‘rtacha 3,86 ball deb baholandi. Natija kommunikatsiya modelidagi uzilishni ko‘rsatadi: auditoriya
tomonidan eng ko‘p tanlangan ikki shakl birgalikda 64,9 foizni tashkil etadi va ularning ikkalasi ham dialogik xarakterga
ega, an’anaviy monologik ma’ruza esa uchinchi o‘rinda turadi. Tengdoshlar muloqotining eng past ko‘rsatkichi (5,5 %)
esa gorizontal ta’sir kanalini joriy etish oldindan tayyorgarlikni talab qilishini bildiradi.
Natijalar tadqiqotning beshta metodologik cheklovi doirasida talqin qilinishi lozim. Birinchisi — o0‘z-0‘zini
baholashga asoslanganlik: ijtimoiy magbullik tufayli javoblarning buzilishi ehtimoli harbiy muhitda oshadi [20], shu bois
past darajali respondentlar ulushi haqiqiy ko‘rsatkichdan kam bo‘lishi mumkin. Ikkinchisi — umumiy metod tufayli
yuzaga keladigan buzilish: barcha o‘zgaruvchilar bitta vosita orqali o‘lchangani uchun korrelyatsiya sun’iy ravishda
yugori chiqgishi mumkin [21], shu sababli natijalar sabab-oqibat munosabati sifatida emas, balki birgalikda o‘zgarish
sifatida talqin gilinadi. Uchinchisi — kesimli tadqiqot dizayni: immunitetning shakllanish dinamikasini kuzatish imkoni
yo‘q. To'rtinchisi — tanlanma qamrovi: harbiy ta’lim muassasasi kursantlari o‘rtasida so‘rov o‘tkazilmagan, ofitserlar
qatlami esa eng kichik hajmga ega (n = 31). Beshinchisi — vositaning yangiligi: uning boshqa kontingentda barqgaror
ishlashini aniqlash uchun takroriy validatsiya zarur.
XULOSA VA TAKLIFLAR
O‘tkazilgan empirik tadqiqot quyidagi xulosalarga asos beradi.
1. Harbiy kontingent uchun maxsuslashtirilgan mafkuraviy immunitetni o‘lchash vositasi ishlab chiqildi va
validatsiyadan o‘tkazildi: uchta shkalaning ichki muvofiqligi “yaxshi” darajada tasdiqlandi (a = 0,835-0,853), bandlar
tahlili esa shkalalarni tuzatishni talab gilmadi. Bu natija tadqiqotning ilmiy yangiligini tashkil etadi, chunki ilgari bunday
vosita mavjud emas edi.
2. “Himoya bo‘shlig‘i” holati empirik jihatdan tasdiglandi: kontakt deyarli umumiy xarakterga ega (97,0 %), biroq
xizmatchilarning 43,5 foizigina mutaxassisga murojaat qiladi, 28,0 foizi e’tibor bermay o‘tib ketadi; eng keng tarqalgan
reaksiya individual xarakterga ega (50,2 %), jamoaviy javob shakllari esa ikki baravar kam uchraydi (23,2 %).
3. Mafkuraviy immunitetning uch komponentli tuzilmasi empirik asosga ega bo‘ldi: shkalalar o‘rtasidagi
korrelyatsiya statistik jihatdan ahamiyatli (r = 0,255-0,325; p < 0,001), biroq 0,60 dan past, ya'ni komponentlar o‘zaro
bog‘langan, lekin bir xil narsani o‘lchamaydi. Media-savodxonlik immunitetning zaruriy, biroq yetarli sharti emas.
4. Xizmat toifasi bo'yicha differensiatsiya farazi asosan rad etildi (n? = 0,007-0,018; natija parametrik va
noparametrik mezonlarda bir xil). Bundan kelib chigadigan metodologik xulosa: tarbiyaviy ta’sirni xizmat toifasi bo‘yicha
differensiatsiyalash empirik asosga ega emas. Differensiatsiya mezoni sifatida shaxs darajasidagi ko‘rsatkich —
mafkuraviy immunitet darajasi qabul qilinishi lozim, xizmat toifasi esa mazmuniy emas, balki tashkiliy differensiatsiya
asosi bo‘lib qoladi.
Yuqoridagi xulosalardan uchta amaliy taklif kelib chiqadi. Birinchidan, tarbiyaviy ta’sir dasturlari xizmat toifasiga
emas, balki mafkuraviy immunitet darajasiga (past, o‘rta, yuqori) qarab tabaqalashtirilishi lozim; buning uchun mazkur
magqolada taqdim etilgan vosita dastlabki diagnostika vositasi sifatida qo‘llanishi mumkin. Ikkinchidan, dastur mazmuni
fagat media-savodxonlikni oshirish bilan cheklanmasligi, balki gadriyat mo‘ljallari va amaliy harakatga tayyorlikni ham
gamrab olishi kerak. Uchinchidan, raqamli makonda javob berish kanali shakllantirilishi zarur: hozirgi holatda xizmatchi
destruktiv mazmunga yakka holda duch keladi, jamoaning himoya resursi esa ishga tushmaydi. Keyingi tadqiqotlar uchun
ikki yo‘nalish ajratiladi: ma’naviy-ma’rifiy ish mutaxassislari guruhidagi kutilmagan natijani sifat usullari orqali tekshirish
hamda kursantlarni gamrab olgan holda vositani takroriy validatsiyadan o‘tkazish.

